













كتاب تلوين

اتولدت و قلبي كتاب تلوين

فیه اللي شخبط

و اللي لخبط

و اللي رسم تصاوير حلوين

فیه اللي بلمسة شرخنى

و اللي دوخني

و اللي خلاني أقول دواوين

حكايات كتیرة عشتھا

انهفیھا اللي قبل آو

و اللي بعد آوانه

لكن ولا واحد في وقتھا

شوارع كتیرة عرفتھا

و شوارع أكتر،

لسه في أجندة الخطاوي

و الناس شوارع.. و الشوارع ناس 

أنا عجبتني اللعبة

سرقت فیھا مكان و دور

و لما بان النور

..استغربت جداً 

كتاب عناوين.. لما شفت قلبي 



..أمواج 

قلبي أمواج ثايرة

تايھه حايرة.. مشاعري 

مش عارف لفین طريقي

و فین السراب،

..و فین الحقیقي 

و فین ھاتخلص الدايرة

مش عارف 

لكن روحي سايرة 



مشھد

الفجر،

..الشوارع فاضیة 

و عوامید النور منورة للأشباح

..صمت .. 

!!ساكت لیه أنت كمان يا قلبي 

..نمت 

راحو لا استسلمت للج



.س.الحیاة السرية للعاشق م

لیا حیاة سرية

شخصیات و تفاصیل تانیة

بین حیطان أوضتي،

بتقلع روحي كل الوشوش

بأمسح ملامح الحزن المغشوش

و كلامي قبل ما يبوش،

..بأنشره على حبل غسیل 

بأترنم بأغاني حب،

تھز جناحات الملايكه

ترفرف.. و تھز روحي 

كھا الشايكهفوق أسلا

تنور سماھا السودا الحالكه

تسھر حايكه

..أحلام على مقاس قلبي 

..أنا قلبي نصین 

و نص ملعب كورة.. نص مكتبة 

..و الاتنین ملك حبیبتي 

أنا قلبي حصن حصین

لا فتفوتة ذكرى عمرھا ھربت

و لا عصفورة،

من كفي شربت

أنا قلبي بیحب مرة

..ضد النسیان 

ش صنع في الصینم.. قلبي أصلي 



تفصیص

أحیاناً 

الاقیني ساكت

و قلبي على الورق متفصص

أماكن،.. روايح .. وشوش 

كله جنب بعضه مترصص

محتار قوي.. الاقیني 

و أنا بأدورّ على المغزى

و المعنى

في الحلم أبو جناح متقصص

اشمعنى بیجي في الصفحة الأولى



مساكة

لیا مدار.. زي الأرض 

و مالیش دار

أقطع تذاكر.. قضیت عمري 

بألعب مع نفسي

..حرامیه و عساكر 

لا ھربت مني

و لا مسكتني

و آديني عند آخر الرحله،

أنا لیه ھنا ؟؟.. محتار 

و مش فاكر



فرحة

اللیلة

ورا الشبابیك

نجوم السما منورّة

و عصافیر الحلم،

جوه قلبي مزقزقة

حاجات كتیرة متغیرة

غیرة،م

فیا حاجات أكتر

أنا أقدر.. اللیلة 

أرسم بخیوط الفرحة ملامحي

أمسح بأستیكة الفرحة جرحي

..    بسھولة 

و بطفولة،

أكسر كل لعب حزني

و أتعلق في ايديكِ 

..راضي جداً 

بأي قدر مرسوم جوه عینیك



أراجوز

أنت،

الھربان

المرفوض

المنبوذ

كان مفروض

أراجوز.. تفضل كده 

تمشي على حبال النسیان

تحاول تفوز،

تخبط كف بكف

لحطة ما تقع، تنكسر صورتك

و ما تكف.. تقع 

تدق أبواب و أجراس

تلعن أبو المرايات،

شفاف: اللي دايما ترسمك 



دواير

في دواير الحیاة المعادة

الحزن عادة

الوحدة عادة

البكا على الزمن المسكوب،

ادةع

و كل الطرق لا تؤدي إلى السعادة



سیناريو

في اللحظة دي

كانت ملامحي ،

مخضوضة.. ثايرة .. حايرة 

مدوره روحي وشھا للحیط

)..أمنیة..(

تتحول صفحة الیوم بیضا

..بس الأكتر 

كان خوفي

و نفسي.. من أخر اللیل 

بتعید صیاغة السیناريو

على سقف الأوضة



مقاسات

تفاصیل ما تنشاف

ولا ترُى

جابت رجلك حبه حبه

طريق على مقاس جزمتك

و مقاس قلبك

على مقاس كل ما فیك،

..بالمسطره 

قلبك الورقة البیضا

صار ورقة مسطرة

تسمح البوح و الكلام و الخلق

تسمح بطیر الحرف من الحلق

قلبك البور

المالح

صارت زرعته مسكرة



تردف

في دفاتر حضور قلبي،

فیه ناس عدوا و مشیوا في نفس الصفحة

أنا روحي سارحة.. و ناس في أسامیھم 

و ناس

و ناس

كلھم زرعوا مشھد الغیاب،

و سابوا في البراويز، الفرحة

كان طبیعي،

سنه فراق و رحیلاتنین و عشرينبعد 

..تصیر أراضیا مالحة 



"ا ك" إھداء إلى .... ثلج 

ازاي

في زمن الزيف

و النزيف

زمن العھر،

تطرح جناين الشعر زھر ؟؟

ملیت القصايد

ملیت عناوين الجرايد

ملیت،

الشوارع الرصوفة بالوھم

ملیت الوشوش البايشة،

من ضحكة فاجرة ماتختشیش

ملیت سؤال روحي المعاد،

فاضل لسه ايه و نبدأ نعیش ؟؟

ھاجرت المعاني

ي و القلمسابتن

..عند السطر الأول بعد الكلام 

بنفصل بخیوط الصمت

حلم بلا مطبات



-4 -

اللحظة الجاية

..أنا أكبر خطوة 

فرصة.. نزفت الفرص 

و لسه حیاتي،

أكبر من مشھد

أصغر من قصة

لسه،

رغم اكتمال الدواير

فیھا حاجة ناقصة



خانة

ناس غريبة

عماله تظھر في الطريق

و قلبي خايف،

يعلم على واحد صح

..يلیق 

و للمرة الملیون يملى غلط

خانة الصديق

طريق

زي كل الطرق.. طريق 

بالاحتمالات مرصوف

و في آخره دكان سعاده

كان لي موصوف

..بس عتمة خفیفة 

ي أرجع،خلتن

مالیني خوف



قصاقیص

عادي،

لو شفت نفسك مشطوب

انضم ويا كل اللي حبیتھم،

..و حدف روحك في خیبة أمل 

بالطوب

و عادي،

تعكسك مرايات العالم

حد تاني ..

عادي تقف متھم

غبي

و مش فاھم حاجه،

تأكد أنك نبي ..

عادي

تترمي في رحله

من شط لشط

و ف الأخر تحط

على غیر شواطئ حلمك

عادي،

تكون أسخف حد قابلته

مش أنت بس ..

الدور اللي مانتاش اخترته

انضم لقايمه الحاجات الكتیره

اللي ھاتصحى بكره تغیرھا



ويا بیجاما اللیل العرقانه

عادي،

يكون قلبك فاضي

عالمك فاضي

شوارعك في قلب العدم

عادي،

زمنتغرق في ملامح 

..منقوش بحب قديم 

أن الزمن اللي اتمنیته أبد،.. صدق 

..اتھدم 

أن الصورة بتشوش.. صليّ 

معدتش بتموت كتیر كل يوم

بتدب القدم.. و أحیاناً 

..في طريق حب جديد 

كام مرة،

ممكن يبدأ الإنسان من تاني

!!من غیر ما تتغیر المعاني 

راقب بعینیك

رحیل كل اللي حبیته

لبك،بره ق

في أضخم رحلة جماعیة

في التاريخ

..و عادي 



..ابدأ من جديد 



توجس

الكلمة معاندة

و قلبي مغلق للتجديدات،

العالم اللي عرفته اختلف

و المعنى تلف

مابقاش جنبي حاجه مساندة

..ھاتترتب من تاني التفاصیل 

مش خايف أنا على الوردة

ش،ولا عصفور بلا ع

في سما خالیة باردة

مش خايف على نغم ھز روحي

يضیع بلا عودة

أنا خايف،

ع الصورة لما تتضح

الاقیني بأتمسح

الاقي كل اللي حبیته،

لحظة ذكرى شاردة

تتمرجح.. ما بین القلب و النسیان 

و أفضل محاولة للظھور في البراويز،

مايكتبلیش أنجح



قطارات

كرھت السفر

و شكل المحطات.. و الشنط 

توھه قلبي في الحنین

بین اللي جاي و اللي فات

مستنفذ،.. مرھق .. تعبان 

و لسه على ھناك مسافات

لا ده الطريق اللي حلمته

و لا اللي كان مفروض أمشیه

لكن

مفیش رحلة من غیر مفأجأت



وشوش 

لبست وشوش كتیر في الرحلة

و لعبت أدوار،

مكانتش على مقاسي

كان إحساسي

الحیاه ھاتكون سھلة

بس بصراحة،

اكسفت جداً من نفسي

و أنا بأقنعھا قدام المرايا،

أني بقیت أحلى

...ردت بكلمة سافلة : 



كراسة

كراسة صغیرة

مرصوصة جواھا حروف

و كلام راسمك

و أنا اللي كاتبھا،

..مقدرش أقول اسمك 

من غیر حزن

من غیر خوف



مرثیة

معادش فیه حاجه تفرح

زمن الفرحة البسیطة مات

وشوش مسرح.. كل الوشوش 

كلمات.. حافظة بلا إحساس 

شجر الود معادش بیطرح

غیر حیرة و شك و سؤالات

ازاي،

صارت ملامح المشھد مختلفة

ضاعت الألفة

و صبحنا رقم و ابتسامة،

في طابور الاحتمالات ؟؟



وجمونول

آخر اللیل

بیسلم القمر ورديه

و يرجع للضل ينام

اراقب رحیله.. افتح شباكِ 

ويا النجوم و الألفه و الغیام

يطل قلبي ع الطريق

على أمل مستحیل انه يبان

أي كیان في عبايه صديق

على محفز يبل الريق

من تاني بالكلام



لو

لا الفضا بقا حدي

و لا يدي،

سدسعادت ماسكه م

معادش ينفع أحلم

..أكون مھندس 

..قضي الأمر 

لا الطريق بعد خمس سنین

ممكن يتغیر

و لا عاد ينفع أعبي الأيام

أصغر.. و رغم ده 

طريقي على طريقة السلالم المتحركه

اتجاه واحد،

للأمام

مش للأمام قوي

أو للأمام بطريقة مفبركة



لیل

حواديت اللیل كاس خمرا

ھااللي يدوق

..يسكر بالحنین 

شوارع اللیل حادقة و مرهّ

للي يمشیھا

وحید بین التانیین



سفر الانعتاق

از سفركمزق جو

و اخلع فصیلة دمك ..

ارفض حنان الشمس المعاد

و اغلق نوافذك

من حنین مكرر يضمك

رفضتك أرضك فارفضھا

.. و لا تبغضھا

قد أعطتك اسمك

أعطتك الصور الباسمة

انثرھا،

و احذر زيف الذكرى ..

خط بقلمك

زمن ملائم و طريق

و أمطر حقائق تنبت حلمك

الغربة ثلج يغطي روحك

زعنك البرودة،لا تف

لا تثیر ندمك ..

رويداً رويداً 

تعرفك الشوارع و المقاھي

أمككما أنكرك أبیك و 



النھايات

أخر قصیده،

..ھاكتبھالك 

و آخر تنھیده

..في لحظه حنین مُعاده 

أخر آھه مطلوقه

آخر شوقه

و آخر شمس مخنوقه،

في آخر لحظه شروق لیكي

معادش ينفع استني عینیكي

..لأخر الزمان 

معادش ينفع أمشي

كل الطريق ده لوحدي

..معادش ينفع أبكي 

تمسح دموعي يدي

و انتي،

في مدارات المستحیل بتتفرجي

قاسیه

و ناسیه

..و راسیه قووووووووووي 

أخر الحكايه،

..و بعدھا التترات 



مش ھیا دي النھايه المتوقعه

..و لا حتى الموجعه 

خرهدي نھايتنا السا

تخیلي ،

بعد كل وعود الفرحه

ننتھي ،.. 

بیني و بینك كون

و بلاد أحزان

تايھین من بعض

بندور في شوارع من غیر اسم

.بندورّ على ضحكه مالھاش عنوان

آخر صفحه،

..و ينقفل الكتاب 

ھانرش میه يا كل جمھورنا،

و يا ريت ماتنسوش

تشطبوا أسامینا من قايمه الأحباب

مفیش عرضبكره .. 

خلصت المسرحیه

و قلبي في مواسم البیات الشتوي

..مستخبي ورا ألف باب 

ف يا ريت ،

أو يرن.. محدش يخبط 

"شكراً .. كلمني " أو يبعتلي 

..أنا مش موجود 



و مفیش شكبه في السراب

مضطر

أعلق على قلبي

..بأي سعر : للبیع 

و لمره أخیره،

أكسر قلمي

..شِعر طفيو أ



اعتیاد

و كالمعتاد،

التقینا في الوقت الغلط

تاھت عینیكِ في التیه،

و صوتي بغُنا الزحام اختلط

..التقینا 

و مشینا نحلم باللقُا

عند محطات الصدفة

بنرسم حد شبھنا،

..و حب بلون الحرية 

في زمن كل ما فیه منفى



فقرة

و ورقة،.. قلم 

اي فاضیةو عشر كوبايات ش

..راحت لذتھم 

غیمّ روحي.. طار البخار 

ويا عصافیر دبلانة

..الجناين نبذتھم 

بأتفرج،

على كل ممثلین مسرح الوھم

بیأدوا نمرتھم

و الوھم لابس توب الحیاه

..و الحیاه لابسة توب الوھم 

و ما بین الاتنین،

لابس قلبي توب الحكیم

بس الضحكة ردھا الصدى

..غطتھم 



أريدك

أن تسكني فيّ .. أُريدُكِ 

كما في السماء الكواكب

و أن تسافري في دمي

كما في البحار المراكب

إذا رأى الناس عیناي

نائمة كعصفورةلمحوكِ 

و إذا قرأوا يوماً أوراقي

وجدھا لروحك صورة

أن تسكني فيّ .. أريدُكِ 

كما في السماء الكواكب

إذا غبتِ عني لثوان

ھوت النجوم مكسورة

صرت.. و إذا قلتِ أحبُكَ 

و أسطورة.. قصیدة حب 

2006



..أربع سنین 

..اربع سنین غربه 

ذھاب و عوده

رى لمحطات الحلممن محطات الذك

و محطات من غیر أسامي،

..ساكناھا الوحده 

..و محطات حب زرعت فیھا ورده 

لكن قلبي المسافر،.. 

..كان لسه غافل 

أن الرحلة دون محطة وصول

في الشوارع الغريبه.. أربع سنین 

..و الوشوش الغريبه 

..و الكنايس الغريبه 

صغرت دواير وجودي،

رة مملهمكره و اتحولت حدوت

لحظة ألم طويل،

أحلى.. و انتظار بكره 

أنا ملك ملوك الوحده ،

..و رئیس جمھوريه الوھم 

أنا اللي ضیع في الھبل عمره

و أنا اللي عمره ،

..ما شاف الدنیا صح 

مضطر الآن،



أرش جراحي ملح

و أسد فراغات روحي،

بعناقید اللامبالاه



.. افتراضي 

عكر وشوشنابن

بألوان الحقیقة الغايبة

..مقاسات الكلام مرحرحة 

بمسرحة

بنشخبط على حیطان عمرنا

حواديت و ناس تانیة،

في إنتظار سماع تسقیف الجمھور

عمالین نطارد بعض

في الأزقة و الشوارع

نتصارع،

.. مجانین 

أسرى حواديت التلفزيون و الأغاني

كله عايش

في عالم افتراضي،

الھامشعلى 

حلقة30بنخطط أحلامنا على 

و نلبسّ بروفايلاتنا،

..تصاوير مش لايقة 

بنفرفط الدقايق و الأيام،

في 

و 

..و مش فارقة 

مالیانة حیاتنا ملیون كومبارس



مختصرة أحداث الأمس

في ستاتس على النت

و حتى البنت

اللي كتبت لھا القمر و الشمس

محال ترضى،

..ى التتر تكتب اسمھا قبلك عل



محفظة

صورتك نايمة

..بین صور كتیرة في المحفظة 

بتضحك زيھم 

مالیانة المحفظة،

فتافیت ذكريات

..من ناس بعیدة 

! ..بین كل فترة نسأل ازيھم 

ناس كتیرة دخلت حیاتھا،

..بلا استئذان 

ربعّوا في قلبي،

..و أفتكر أني كمان مِرَبعّ 

سايبین صورھم.. الملاعین بس خلعوا 

و أنا،

صحیح عماّل أعبي القلب صور

لكن بتزمر عدادات الحنین،

..صعب روحي بغیرھم تشبع 



حبیبة

ھشة.. زي عصافیر الحلم 

تضحك،

دھشة.. تندّع السما على قلبي 

عینیھا قدر

و عمري طیر حاير

..لقى في حنانھا عِشُه 

من غیرھا 

الكون خالي ناس

الشوارع ملیانة باللا شئو 

..مجرد فراغ و وحشة 

من غیرھا

كان زمان قلبي عطلان

..مالوش تصلیح 

و كان قدري استمتع جداً 

و ھو شايفني.. 

على خشبة مسرح أيامي،

-جريح-

عذراً بقا للسادة المتفرجین.... 

رغم سخافتھا،

أنا بأعشق النھايات المُفرحة



..وِحدة 

-1-

لوحدي

بأفصل فساتین الكلام

..على مقاس حزني 

كل حاجة جوايا 

غريبة عني

كأن قصیدتي مرايا،

..صورتھا مش مني 

محتار و مالیاني أسئلة

له حس و لا صوتو اللیل لا.. 

مزنقة النجوم في بعضھا

..لا قادر قمري يفوت 

و لا عارف قلبي،

و ھو بیلبس كل صبح

.. يومه الجديد 

ايه الفرق بین وحدته،

و بین الموت

-2-

ورا الشبابیك المقفولة

و البیبان المقفولة

بأمضغ أيامي الحلوة

أيام المدرسة،



و الفرحة و الشقاوة و الطفولة

ى حیطان الحب،عل.. 

شطبت اسمك

..و شطبني وجعك 

بھتت القصايد

..و شطبتنا الحكايات

معادش القلب رايد

يتذوقّ بالخیالات،

ضاع المعنى في المعنى في المعنى

.. و فاتنا الراوي 

بلا دور على الربابة



كلاكیت

كل حاجة

زي ما ھیا

البراد.. المعلقة .. كوباية الشاي 

ة لسه في نصھا،رواي

..كشكول القصايد و الكلام المُعاد 

قلبي في البلكونة،

..واقف ويا اللیل دقیقة حداد 

أنا عارف،

يحلم.. انه خايف ينام 

يُھزم.. يسعى ورا الحلم 

و للمرة الملیون يلاقي نفسه،

.. مُلزم 

بكتابة القصیدة الملیون و واحد

عن الحلم و القدر و أرض المیعاد

السقف لسه دايرة،مروحة

..بتولد النسايم 

مشھد كل يوم الدايم

.. بیستعد 

أول ما أصحى،

يدور و يتعاد



..ترا تاتا 

بأشتاق

.. لكل شبر في روحك 

لكل ترانیم الحنان و الرقة

الكون من غیرك 

ع الحافة،

..ھیا بس زقة 

انتي اللي دخلتي حیاتي،

بسھولة

في لحظة تاريخیة فارقة

ي شوارع قلبي،غیرتّ 

فتحتي شطوطه

..لمراكب الوعد المفارقة 

نفسي،

أفضل جنبك

كتفي في كتفك

شايل من ضلوعي قلبي

سايبه بین كفك،

و يظل قلمي أسیر وصفك

بحبك أنا،

..رغم 

رغم  أنفك



سور

بیني و بینك كذا سور حايل

لكن بنرقص و نھرب و نتحايل

لابد نلتقي بفعل الشوق،

ھل للقُا العشاق أي بدايل ؟؟

سنین سھرنا على أنغام الرسايل

سايلفي لیل صمته عامم، 

و شقشق.. خلص لیل الحنین 

فجر الأمل الصبوح، القايل

و أخره.. بحبك، أول كلامي 

غموض الحلم و نوره و سحره

حبك باب موارب بین عالمین،

واحد متحليّ و التاني دايق مرهّ



الخروج من الضِل

أرفض،

بعد كل ما رأيت

في قوايم الترانزيت.. أكون 

أكون كومبارس

ات الحواديتعلى صفح

أرفض،

أكون ضل جوه ضل

..جنب حیط 

أدبدب على الطريق،.. خايف 

أضل

و أظل طول عمري خربشة

تتناھى للمسامع

..دون ما تتشاف 

...حان وقتي يا سادة ... 



تكوين

في البدء

رأى قلبي القمر

ھذا حسن جداً : و قال 

..و تتابعت الأقمار 

ثم تراءت الشمس خجلى

الدفء في روحيسرى 

ھذا حسن جداً : و قالت 

..و ابتدأ النھار 

ثم صاح جسدي عطشاً 

أمطرت السماء

ھذا حسن جداً : و قال 

..و جرت الأنھار 

ثم حاصرتني الوحدة 

أطلت حبیبتي باسمة

ھذا حسن جداً : قلت 

..و توالدت الأزھار 



..راحت أيام المدرسة 

راحت أيام المدرسة

للي شالت الكتب و الأحلامو الشنطة ا

راحت أيام الصحبة و الفسحة و الكورة و مساكة الملك

اتكررت الأيام و المشاھد،

..كما قلب لعبة بزمبلك 

لا عرفنا ملل

و لا احتجنا القصايد و الجمل

..نرتق شقوق الوقت 

و لا فتحنا الكراريس بحثاً عن درس الأمل

راحت أيام المدرسة

الصیاح و تحیة العلمو طابور الصباح و

..ساعة المرواح .. 

كنت بأستناھا عشان أھرب من تعب النھار

و دلوقتي بأتمنى،

أعیش تاني نفس الانتظار

و نفس النشوة لحظة دق الجرس

و أنا شايل شنطتي،

و معدي من الأبواب و الحرس

راحت أيام المدرسة

..و البنات أم ضفاير 

كیف صار الفصل جنة عدن

لاقینا روح و بدنكیف ات



عینیكِ كانت سمرا،

..غرقانة في الحزن 

كیف حسیت بقلبي،

و شوارعه لأول مرة بتترصف

- مش فاكر-

بس من أسطورية صورتك جوايا

كان أكید إحساس ما بیتوصف

بعترتنا الأيام

و اتغیرت الأماكن

مسحت روايحنا

مسحت بصمات روحنا

)احنا ( أخد كل منا نصیبه من 

ضمھاو راح يل

..في حدوتة تانیة 


